
感興（二首）

作者：朱高煦　明朝

本作品收錄於《列朝詩集/乾下》

東風拆群植，淡蕩吹芳辰。

鳥鳴聲已和，得氣先於人。

況我聖明父，奉天弘至仁。

遂令六合裏，萬物皆生春。

朝回坐齋閣，怡然樂吾真。

詩章學古雅，琴調多清新。

緬懷古哲王，寶賢安國民。

予才雖未逮，有志當期伸。

疏泬帶小雪，皎皎當前楹。

暗香襲羅幕，詩懷浩然清。

呵手寫新句，異彼塵俗情。

追詠古帝王，得失相與評。

汙青究心跡，丹鉛分重輕。

知我及罪我，愧彼春秋名。

寒月照綺窗，冏冏為我明。

整襟重自警，凜冽如懷冰。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

